
[C5v] Que jamais je vous ay congneu!
En estat vous ay maintenu
Et estevé en grand haultesse,
Deshonneur à vostre maitresse
Luy faire avez pretendu.
Mais je pry Dieu que confondu
Je puisse estre avant la nuictee,
Se n’en avez malle journee:
Desservy l’avez loyaulment,
Faulcé m’avez vostre serment
Quant par pensee tristeresse
Me vouliez jouer telle finesse.
Allez viste hors de ma terre
Jusques à tant que vous mande querre:
Congié je vous donne sans doubte
Et ma terre vous deffendz toute,
N’y arrestez ne tant ne quant.
Sadepuis icy en avant,
Vous y pouoye faire prendre,
Par le col je vous feroys pendre
Quant faulcement m’avez trahy.
Le Chevalier
Ha, mon seigneur, pour Dieu mercy!
Ne croyez point et ne pensez

Que je feusse point si osez

